
Прочитајте ја Програмата 
„Живот за сите“, бидете 
горди и сигурни и на денот 
на изборите заокружете 
Живот во вашиот град, во 
вашето село.

Драги граѓани на Република Македонија, 
заедно jа освоивме слободата, ја ослободивме заробената држава, ги враќаме човечките и 
демократските вредности во нашиот живот. А, животот, мораме да го подобриме насекаде, и 
во моите Струмица и Муртино, и во Охрид, Прилеп, Тетово, Битола, Куманово, Струга, Штип, 
Арачиново, Конче, Баница, Ваташа, Ботун, Липково, Кучевиште, Оризари, Секирци, Мешеишта, 
Шишево... низ целата наша убава Македонија.
Промените се тука, и продолжуваат!
На сцената е нова, одговорна и домаќинска власт, која е свртена кон потребите на граѓаните. 
Достапна за сите нив, отворена и отчетна. Новата политика, е политика од збор. Новата 
политика значи служење на граѓаните, а не владеење. 
Домаќински ги намаливме трошоците на функционерите и обезбедивме вашите пари да ви 
се вратат вам преку поголема минимална плата, поголеми субвенции за земјоделците, преку 
новите политики за економски раст, поддршката за домашните фирми, преку укинување или 
намалување на разно-разните давачки.
Ајде да ја продолжиме оваа наша заедничка акција наречена „Живот во секоја општина, живот 
за сите!“. Во секоја урбана и месна заедница, во секое маало.  Заедно со вас и со нашите луѓе 
можеме да го направиме тоа. 
Инфраструктура за сите - градиме по план, квалитетно, одговорно и домаќински. 

Здрава животна средина за сите – преземаме итни мерки за да обезбедиме чиста вода 
и чист воздух.

Можности за сите - насочуваме повеќе пари кај општините, за да има 
повеќе пари за граѓаните. Сето ова, во отворени и услужни општини.

Ја барам вашата поддршка, за да живееме добро и достоинствено 
сите, каде што сме родени, каде што учат нашите деца, каде 
што работиме, во современи општини, во нашата Република 
Македонија.
Прочитајте ја Програмата “Живот за сите”, бидете горди и 
сигурни и на денот на изборите заокружете Живот во вашиот 
град, во вашето село. 

Ваш,
Зоран Заев, 

Претседател на Социјалдемократскиот сојуз на Македонија

Почитувани сограѓани!
Почитувани Ѓорчевци! 
Предизвиците пред кои се наоѓа нашето Ѓорче се големи, но не и нерешливи и 
за нивно надминување се потребни посветеност, енергичност и желба заедно 
да создадеме подобро место за живеење. Подготвен сум на тешкиот предзивик 
заедно со ВАС, да го вратиме сјајот на општината, затоа што тука сум роден, тука 
пораснав и во Ѓорче ја гледам нашата и иднината на нашите деца.
За мене нема поголема одговорност од таа на Ѓорче да му го понудам сето 
свое знаење и искуство. Нема поголема придобивка од тоа да ги гледам моите 
соседи, пријатели и сограѓани како живеат во урбана, модерна и развиена 
општина.
Мојот главен мотив и сон е нашите деца и внуци да се гордеат со Ѓорче, а мојата 
задача ќе биде да го вратиме ентузијазмот во општината и да ја направиме 
престижно место за живот. 
Безидејноста и неактивноста на локалната власт во изминатите години, 
придонесе нашата општина да остане запоставена и без визија. Отсуството 
на стратегии во економијата, енергетиката, екологијата, културата и спортот, 
резултираа со тоа нашата општина да стане меѓу најнеразвиените општини во 
Скопје и регионот. 
Во нашето Ѓорче е потребна нова сила и нова енергија, со еден збор,  
нови и млади луѓе докажани во својата професија, кои со 
својата енергичност и посветеност ќе ја модернизираат 
и унапредат општината и ќе обезбедат посигурен и 
поквалитетен живот на сите граѓани. 
Доволно беше нашата општина да биде заробена во 
бесперспективност и безидејност, Време е да го прифатиме 
предизвикот и сите заедно со сето наше знаење, посветеност 
и енергичност да работиме за добротo на наше Ѓорче. Време е 
да го вратиме Ѓорче назад кај граѓаните.

Со почит,
Александар Наумоски

За мене нема поголема 
одговорност од таа на Ѓорче да 
му го понудам сето свое знаење 
и искуство. Нема поголема 
придобивка од тоа да ги гледам 
моите соседи, пријатели и 
сограѓани како живеат во урбана, 
модерна и развиена општина.

Заедно со вас ќе создадеме 
економски развиена и 
модерна општина со која 
сите ќе се гордееме.



1. Илија  Спасовски
2. Зоран Лалевиќ
3. Ребека Илкова
4. Влатко Цветковски
5. Марија Тодороска
6. Верка Перовска
7. Гавро Маркоски
8. Наташа Вучидолова - Ристовска
9. Бојан Петровски
10. Никола Гичевски
11. Гоце Петрушевски
12. Стефанија Стојмановска

13. Александар Ѓорѓевски
14. Бобан Бошковски
15. Снежана Јованоска
16. Небојша Красниќ
17. Ѓорѓи Манески
18. Марина Ивановска
19. Невена Захариева
20. Тијана Николовска
21. Филип Мартиновски
22. Магдалена Петковска
23. Драгана Кежароска

СОВЕТНИЧКА ЛИСТА НА СОЦИЈАЛДЕМОКРАТСКИОТ СОЈУЗ 
НА МАКЕДОНИЈА И КОАЛИЦИЈАТА ЗА ОПШТИНА ЃОРЧЕ ПЕТРОВ

ГРАДИМЕ ПО ПЛАН
ИНФРАСТРУКТУРА ЗА СИТЕ

zz Ја приспособуваме целата постојна 
урбана и рурална инфраструктура 
да биде во функција на потребите на 
граѓаните. 

zz Градиме одговорно, квалитетно и 
домаќински, за секој граѓанин да добие 
решение кое ќе му го подобри животот во 
неговата средина. 

zz Новите локални власти носат планови и 
проекти за патишта, улици, канализации, 
водоводи, градинки, училишта, спортски 
терени и гасна мрежа. 

zz Ги намалуваме разликите помеѓу 
градските и селските средини. 

zz Градиме по план, обезбедуваме 
инфраструктура за сите.



ЧИСТА ВОДА И ЧИСТ ВОЗДУХ
ЗДРАВЈЕ ЗА СИТЕ

zz Обезбедуваме чиста и здрава вода за пиење и 
чист воздух, затоа што тие се клучни за здравје 
и за живот. За нас ништо не е поважно од 
здравјето на луѓето. 

zz Граѓаните се јасни и сериозни во своите 
барања, а ние одговорно го слушаме и го 
разбираме крикот за чиста животна средина. 

zz Создадовме план и проекти за зголемен 
капацитет и за професионална услуга на 
јавните комунални претпијатија, преку 
намалени трошоци за граѓаните. 

zz Се обврзавме постојано и навремено да ги 
чистиме депониите и каналите, да вложуваме 
во колекторски системи, пречистителни 
станици, регионални фабрики за третман на 
цврстиот комунален отпад и во енергетски 
ефикасни објекти. 

zz Обезбедуваме услови за здрав живот за сите.

ПОВЕЌЕ ПАРИ ЗА ГРАЃАНИТЕ
МОЖНОСТИ ЗА СИТЕ

zz Ја активиравме спиралата на покачување на 
платите. Носиме директна поддршка за домашните 
фирми, пред сè за малите и средните претпријатија. 

zz Обезбедуваме повеќе пари за општините, а со тоа 
и повеќе можности и повеќе пари за секој граѓанин 
на локално ниво.

zz Обезбедуваме еднакви услови и за странските 
инвеститори. 

zz Вложуваме во младите, отвораме центри за 
отпочнување и развој на бизниси.

zz Ги здружуваме бизнисите, општината и граѓаните, 
со единствена цел – нови и подобро платени 
работни места. 

zz Ја вклучуваме бизнис заедницата во дефинирање 
на приоритетите на општината и воведуваме 
бизнис форуми како редовна активност за 
проектирање и следење на локалниот економски 
развој. 

zz Посветената и одговорна работа ги носи парите 
директно кај граѓаните.



ОТВОРЕНА И УСЛУЖНА
ОПШТИНА ЗА СИТЕ

zz Ја отвораме локалната самоуправа за да може секој 
граѓанин да добие навремени, квалитетни и евтини услуги. 

zz Ја враќаме моќта на месните и урбаните заедници, ги 
опремуваме со технички услови и го зајакнуваме нивниот 
правен статус. 

zz Граѓаните ќе ги добијат сите потребни услуги на едно место, 
и од органите на локалната, и од органите на централната 
власт во современи центри за услуги.

zz Воведуваме електронски систем на услуги и мобилни 
канцеларии кои ќе нудат услуга во секое село. 

zz Ги вклучуваме граѓаните во креирањето на буџетот, во 
носењето одлуки и во контролата на власта. 

zz Буџетските средства ќе се користат строго наменски, 
транспарентно, домаќински и одговорно, преку редовно 
известување за сработеното. 

zz Обезбедуваме ефикасен јавен превоз, пријатни детски 
градинки, чисти и загреани училишта. Обезбедуваме 
поддршка и помош за најзагрозените семејства и за лицата 
со посебни потреби. 

zz Ги поддржуваме и поттикнуваме сите демократски 
механизми како петиции, претставки, граѓански 
иницијативи, собири на граѓани и референдуми. 

zz Воведуваме нов модел на отворена и услужна локална 
самоуправа - општина за сите.



ЖИВОТ ВО ЃОРЧЕ ПЕТРОВ! ЗА СИТЕ

НОВИТЕ ПОЛИТИКИ НА НОВИОТ ГРАДОНАЧАЛНИК
Во изминативе 12 години, раково-
дењето со општината од страна на  
ВМРО-ДПМНЕ не донесе значајни 
придобивки за граѓаните, општина-
та тонеше во летаргичност, без јасна 
визија за економски развој без се-
риозен пристап во носењето на нови 
инвестиции и отворање на нови ра-
ботни места. Затоа, граѓаните имаат 
потреба од нова локална власт што 
радикално ќе го смени таквиот иг-
норантнски однос кон граѓаните. По-
требна е нова локална власт којашто 
преку вистински пристап ќе ги сле-
ди реалните потреби на граѓаните и 

ВИЗИЈА
Во услови кога светот гради отворени општества преку доследно 
почитување на принципот на одговорно владеење, нашите 
сограѓани се соочуваат со проблеми поради намалена доверба, 
отежнат пристап и отсуство на транспарентност на релација 
граѓани - општинска администрација. Преку транспарентна и 
одговорна работа Општината и општинската администрација ќе 
станат вистински сервис на граѓаните што ќе ги следи потребите 
на граѓаните и професионално, ефикасно и навреме ќе ги решава 
нивните проблеми.



ефикасно, навремено и одговорно 
ќе ги решава нивните проблеми. Тоа 
значи дека како нова локална власт 
ќе ги вклучиме граѓаните во сите про-
цеси во општината, одлуките ќе се но-
сат отчетно и во интерес на граѓаните 
и општината. 

Општината треба и мора да работи 
единствено во интерес на граѓани-
те, бидејќи институциите постојат за 
граѓаните, а не обратно. Затоа, општи-
ната мора да им ја вратиме на граѓа-
ните и тие да имаат целосен увид во 
работата на локалната власт. Преку 
отворени денови за прием, преку 
подрачни канцеларии на општината 
во руралните населени места, преку 
нови канали на комуникација и инте-
ракција, ќе ја доближиме општината 
до граѓаните, бидејќи граѓаните мора 
да бидат коректив на работата на ло-
калната власт. 

Уште во првите денови да се посве-
тиме на активно привлекување на 
странски и домашни инвеститори, со 
цел да се отворат нови и подобро пла-
тени работни места. Заедно со цен-
тралната и градската власт да обез-

бедиме гасификација на општините, 
со цел да се намалат трошоците за 
загревање и загадувањето на возду-
хот. 

Да го искористиме сиот интелекту-
ален капацитет и сите можности за 
да ги спроведеме мерките што но-
сат економски напредок и развој на 
општината. Во таа насока, сериозно 
да се потпреме на младите во наша-
та општина и да го искористиме сиот 
нивни потенцијал. Да се отвориме за 
нови и модерни идеи што доаѓаат од 
младите луѓе, а Младинскиот совет 
да биде наш рамноправен партнер во 
креирањето на младински, економ-
ски, спортски и образовни политики 
што ќе го унапредат животот на сите 
граѓани.

Нема да биде изоставен ниту биз-
нис-секторот во кого гледаме сери-
озен партнер во унапредување на ло-
калниот економски развој, отворање 
на нови работни места и намалување 
на невработеноста. Преку сериозна 
помош на малите и средни претприја-
тија, инвестиции преку принципот на 
јавно приватно партнерство, изград-

ба на старт-ап центри и индустриски 
зони, силно да се посветиме на на-
шата заложба за севкупен економ-
ски напредок на општината. Да рабо-
тиме на подигнување на свеста дека 
бизнис-заедницата во општината е 
двигател на целокупниот развој на 
општината и дека единствено со цвр-
ста соработка меѓу бизнис-секторот, 
граѓаните и локалната власт ќе може 
да создадеме уредено, развојно, ур-
бано и модерно Ѓорче. 

Ѓорче назад кај граѓаните!

МИСИЈА

Водејќи се од принципите 
на посветеност, 
одговорност и 
инклузивност на сите 
категории граѓани, наша 
цел е во наредните 
години Општина 
Ѓорче Петров да стане 
препознатлива модерна 
општина што ќе биде 
посакувано место за 
живеење.

 За децата
Воспоставување занимална во која 
децата, кои поради одредени причи-
ни не одат во градинка, треба да ја 
градат својата социјализација и по-
степено да им се создаваат  навики 
за престој во училишната клупа. За-
нималната ќе биде во состав на гра-
динките. 

z� Изградба на детска градинка во 
Волково.

z� Реконструкција на детската гра-
динка во Дексион.

z� Доградба на постојната градинка 
(во ОУ „Димитар Поп Георгиев 
Беровски“) и испитување на мож-
носта за доградба или надградба 
на постојните градинки.

z� Нови детски игралишта според 
европски стандарди, со модерна 
опрема, изградени со еколошки 
прифатливи материјали и зголе-
мена безбедност на реквизитите.

z� Во градинките ќе се воведе 
бесплатно физичко образование 
и телесен развој и англиски јазик.

z� Зголемување на бројот на вос-
питувачки и на негувателки во 
групите со поголем број деца.

Сакам здраво да јадам

Со овој проект Општината ќе се по-
грижи  целосно да се имплементира-
ат нормативите за исхрана на децата 
во градинките, преку транспарентно 
избирање на набавувачи на храна, 
при што еден од главните критериуми 
ќе бидат менијата богати со здрави 
продукти и менијата изработени од 
професионални нутриционисти.

Исто така, во рамките на оваа стра-
тегиска мерка, во соработка со не-
владините организации и со меѓуна-
родните организации, Општината ќе 
спроведе и обуки на воспитувачите 
за едукација на децата на возраст од 
три до шест години за здрави навики 
и за важноста на здравата храна за 
детскиот раст и развој. 

z� Изработка на правилници за 
приоритетни запишувања во 
градинка на деца од еднороди-
телски семејства. Задолжителни 
квоти на деца со посебни потреби 
што може да бидат згрижени во 
градинка, обезбедување волон-
тери и нови вработени за групи 
во кои има поголем број деца од 
бројот што е предвиден со закон, 
транспарентност при запишу-
вање на децата во градинка. 

z� Воведување мерки за стимули-
рање на вработените во градин-
ките, односно квартални премии 
од 6.000 денари за воспитувачи 
што самоиницијативно или со 
помош на невладини организа-

ОПШТИНАТА ЗА СИТЕ НАС



ОПШТИНАТА ЗА СИТЕ НАС ции ќе спроведат иновациски 
програми. Општината ќе отвори 
општински конкурс за иновација 
во работењето на кој ќе се доде-
луваат три награди во вредност 
од 6.000 денари. 

Еднакви можности

Општината ќе им помогне на најран-
ливите семејства така што ќе парти-
ципира 20% во надоместокот за гра-
динка за нивните деца, за што ќе се 
формира општинска комисија. Оваа 
комисија ќе работи транспарентно 
за да се овозможи месечниот надо-
месток за градинка за децата од ед-
нородителски семејства, од семејст-
ва што имаат ниски приходи или од 
невработени родители. 

 За учениците
Кај средношколците и кај учениците 
од основно образование не постои 
доволно мотивација, но и начин за 
нивно дополнително поттикнување 
за самореализација и за постигну-
вање успеси во училиштето и во до-
полнителните активности, успеси 
надвор од училиштето и успеси што 
се поврзани со личните таленти. 

Општината мора да преземе соод-
ветни активности.

z� Наградување на учениците што 
постигнале успеси во своето учи-
лиште како најдобри ученици.

z� Стипендијата што ќе му се до-
делува на ученикот ќе изнесува 
1.500,00 денари. Оваа стипендија 
ќе им се доделува на 10 ученици 
од основните училишта, на 10 уче-
ници од средните училишта и на 
10 ученици што постигнале успех 
во различни области. Тоа ќе бидат 
деца што се жители на Општината, 
без разлика каде учат.

z� Испитување на можноста за фор-
мирање паралелки со продолжен 
престој - целодневна настава во 
сите училишта во Општината.

z� Бесплатна ужина и бесплатен 
полудневен излет за учениците 
до петто одделение.

z� Обновување и опремување на 
училниците со нови наставни 
средства и помагала.

z� Задолжителен избор на квалите-
тен набавувач на здрава храна во 
училишните кујни, во согласност 
со сите прописи и нормативи за 

исхрана.

z� Бесплатен јавен транспорт од 
едно училиште до друго.

z� Залагање за воведување гас во 
училиштата и во градинките, со 
што ќе се намалат трошоците и ќе 
се добие повеќе топлинска енер-
гија и ќе има поголема заштеда.

z� Организација и финансирање 
на детски и на младински хор 
(оркестар). 

z� Организирање на Детски култу-
рен центар (ДКЦ) за промоција 
на детското творештво во сите 
сфери, во просториите на урба-
ните и на месните заедници. 

z� Обновување на детските игра-
лишта и опремување со нови 
кошеви и нов мазен под. 

z� Општината ќе обезбеди мате-
ријална и техничка поддршка за 
талентираните ученици што се 
избориле за учество на репу-
блички или на интернационални 
натпревари по знаење.

 За младите
Отворање Младински инфоцентар 
(МИЦ) 

Цел на МИЦ е да ги информира мла-
дите активни луѓе во нашата Општи-
на за сите релевантни теми преку 
младински формални и неформални 
групи. Во рамките на МИЦ ќе функ-
ционира:  

z� Тело за соработка со сите невла-
дини организации.  

z� Електронска библиотека со збир-
ка на закони, стратегиски доку-
менти, акциони планови за млади, 
публикации и брошури поврзани 
со животот на младите.

z� Консултативно-едукативен тим 
(од разни профили и професии) 
што ќе им помага на младите во 

изборот на правилниот пат во 
животот.

z� Тело за меѓународна соработка 
на младите.

z� Организирање на Младински 
технички центар (МТЦ), како 
поранешна „Техника“,  за промо-
ција на техничките вештини на 
младите и нивно воведување и 
приближување кон техничките 
науки и вештини. 

z� Во рамките на можностите и на 
интересот, Општината ќе субвен-
ционира купување на музички 
инструменти и опрема за озвучу-
вање. 

z� Обезбедување напростор за 
формирање на НВО центар

z� Проекти за самовработување 
со поддршка на бизнис-плано-
вите на младите претприемачи 
со средства од сопствен фонд. 
Овие проекти ќе бидат реално 
остварливи со формирање на т.н. 
„Фонд на бизнис-ангели“, но и со 
општински средства.  

z� Формирање на канцеларија за 
локален економски развој воде-
на од млади прогресивни луѓе, 
финансирана од ИПАРД-фон-
довите и од други грантови од 
институциите со кои Македонија 
има потпишано соработка. 



z� Поддршка на КУД за зачувување 
на традицијата.

z� Организирање концерти во пар-
кот  со млади талентирани групи.

Младинска банка

Со години младите во Општината се 
запоставени, а нивните идеи и про-
блеми се на маргините на интересот 
на Општината. Со цел младите лица 
да бидат активни фактори во својата 
заедница, Општината ќе обезбеди 
годишен фонд, односно т.н. Младин-
ска банка. 

Младинската банка ќе ги поддржува 
младинските иницијативи на фор-
мални и на неформални групи, кои 
со помош на мали грантови, преку 
транспарентен процес на аплика-
ција, ќе може сами да ги детектираат 
предизвиците во Општината и преку 
свои иницијативи да ги подобрат или 
да ги решат. 

Малите грантови ќе поддржуваат 
и форми на социјално претприем-
аштво, иницијативи за поддршка на 
ранливите категории, културни и 
спортски настани и други креативни 
форми на младински иницијативи. 
Младите се двигател на сите проме-

ни, а ние целиме кон создавање ли-
дери. 

Младинската банка ќе овозможи:

z� Пет (5) мали грантови за мла-
дински иницијативи за помош на 
заедницата

z� Обуки за подготвување на про-
ектни апликации и буџети

z� Редовни младински форуми за 
споделување идеи 

 За пензионерите
Поради уништените морални и етич-
ки норми и вредности, како резултат 
на брзото темпо на живеење и борба-
та за егзистенција, се јавува потреба 
од каква било организирана хумана 
грижа за старите лица во Општината. 

Цел е преку проектот учениците и 
младите да им помагаат на старите 
изнемоштени лица од своето со-
седство, да ги научиме учениците 
на морално и етичко однесување, 
хуманост, почит, емпатија и солидар-
ност кон повозрасните членови на 
општеството. На овој начин хумано-
то образование ќе го спроведуваме 
надвор од ученичките клупи, во реал-
ни животни ситуации.  

Kонтинуирана поддршка на пензи-
онерските клубови во урбаните и во 
месните заедници, реконструкција и 
изградба на нови клубови.

Формирање стручен теренски тим 
што ќе нуди бесплатна медицинска 
нега за неподвижни и болни лица 
постари од 65 години. 

Формирање служба за бесплатна 
достава на лекови на неподвижни и 
лица постари од 65 години.

Изградба на модерени домови за 
згрижување и нега на постари лица, 
од приватни инвеститори и со под-
дршка од Општината.

КАПИТАЛНИ ПРОЕКТИ
ГАСИФИКАЦИЈА
НА ЃОРЧЕ ПЕТРОВ

Со цел Општината да им обезбеди поудобен живот на 
своите граѓани наша цел е да
се воведе гасификација бидејќи гасот е многу поевтин 
енергенс и со тоа ќе се овозможи
заштеда на трошоците за енергија. Опфатот на проектот 
за гасификација ќе биде во делот на дистрибутивниот 
систем, односно снабдување до крајните корисници. 
Се планира првенствено гасификација да се обезбеди за 
сите училишта, детски градинки,
амбуланти и за други јавни објекти што се во надлежност 
на Општината. 
Се планира подготовката на проектот за фазна гасифи-
кација на Општината да се
финансира со средства од Општината и со приватен опе-
ратор, преку финансиска
иницијатива со модел на воспоставување на институцио-
нално или на договорно јавно-приватно партнерство. 
Во проект „ТОПЛИ САЛИ“ е предвидена гасификација 
(обезбедување со парно или со друг алтернативен извор 
на топлинска енергија) на постојните и на функционални-
те спортски сали.

Целна група: Сите домаќинства и институции.

Рок: 2021 година

Градинката ќе ги исполнува сите неопходни стандарди за ваков тип институции и ќе овозможува современи услови 
за згрижување и престој на деца од предучилишна возраст. Објектот ќе биде енергетски ефикасен, а материјалите со 
кои ќе се гради ќе бидат еколошки прифатливи.
Образложение на проектот:
Со изградба на градинката ќе се надмине долгогодишниот проблем на жителите на неколку населени места (Волко-
во, Кисела Јабука, Орман, Никиштане и  Стопански Двор). Во овие места нема градинка и родители се принудени да 
ги носат во други општини.

Целна група: Родители и деца

Рок:  2020 година

ИЗГРАДБА НА ГРАДИНКА
ВО ВОЛКОВО



Изградба на нова модерна амбуланта, според совреме-
ни стандарди, со сите придружни објекти, во соработка 
со Владата на Република Македонија. 
Образложение на проектот:
Постојната амбуланта е во катастрофална состојба. Со 
изградбата на нова амбуланта граѓаните што живеат во 
тој дел на Ѓорче Петров ќе добијат медицинска установа 
што ќе ги има сите услови за извршување на секојднев-
ните прегледи, а вработените ќе имаат нормални усло-
ви за работа.

Целна група: Сите граѓани на Дексион и на околните 
места

Рок:  2021 година

НОВА АМБУЛАНТА
ВО ДЕКСИОН

УРЕДУВАЊЕ НА КЕЈОТ 
НА РЕКАТА ЛЕПЕНЕЦ 

МОДЕРНИЗАЦИЈА НА 
ЈАВНОТО ОСВЕТЛУВАЊЕ

Кејот на реката Лепенец е во ката-
строфална состојба и затоа ќе биде 
уреден и адаптиран со шеталиште и 
со спортски терени, како и со други 
организирани содржини за жите-
лите на нас. Даме Груев, Ново Село, 
Кисела Јабука, Волково и Орман.
Жителите на овие населби конеч-
но ќе добијат, пред сè, уреден кеј на 
реката Лепенец, како и шеталиште, 
спортски терени и други организи-
рани содржини.

Целна група:  Граѓани од населените 
места Ново Село и Даме Груев, 
рекреативци, риболовци

Рок:  2017 - 2021 година

Во согласност со надлежностите на Општината во делот на обезбедување 
квалитетно јавно осветлување ќе се преземат активности во насока на под-
готовка на проектна документација за модернизација на системот на јавно 
осветлување. Модернизацијата ќе опфати промена на постојните светилки 
со нови штедливи светилки, контрола, мониторинг и автоматизација на сис-
темот. Преку проектот ќе се воспостави CALL-центар во кој граѓаните ќе ги 
пријавуваат дефектите на системот за јавно осветлување и преку системот 
24/7 веднаш ќе се интервенира.
Проектот ќе се реализира врз база на јавно-приватно партнерство: конце-
сија на услуги, по принципот на дизајнирање на системот, замена на светил-
ките, одржување, оперирање и пренос на системот во исправна состојба по 
истекот на конечниот концесиски период. Главна цел на проектот е: заштеда 
на електрична енергија, подобрување на енергетската ефикасност, постигну-
вање повисоки еколошки стандарди, подигнување на еколошката свест и 
зголемување на квалитетот на живеење на граѓаните со подобрување на јав-
ното осветлување, преку модернизација на постојното и поставување нови 
штедливи, современи, естетски и амбиентални светилки во Општината.
Заштеда на енергија, при што се очекува заштедите да бидат доволни за при-
ходите да привлечат приватен партнер во проектот, модернизација на целиот 
систем на јавно и на улично осветлување на територијата на цела Општина.
Граѓаните, пак, ќе добијат осветлени улици по кои ќе може нормално и не-
пречено да се движат и да комуницираат.

Целна група: Сите граѓани на Општината

Рок:  2017 - 2021 година



ВРАЌАЊЕ НА „КОРЗОТО“

Кафетерии и мали занаетчиски дуќани. Мала чаршија во Ѓорче Петров.
Изградба на пешачка зона во паркот, враќање на старото Корзо од новиот 
трговски центар до поранешната кафеана „Чешма“. Паралелно ќе се изврши 
реконструкција и ревитализација на постојните зелени површини. 
Со враќање на Корзото во еден современ вид ќе го вратиме стариот дух на 
Ѓорче и граѓаните ќе имаат место каде што ќе можат да уживаат, да се дружат 
и забавуваат и да се потсетуваат на Ѓорче од старите денови. 

Целна група: Граѓани од различни возрасти         Рок: 2020 година

ЕНЕРГЕТСКИ ЕФИКАСНИ ОБЈЕКТИ 

Внатрешно осветлување на јавните објекти
z� Менување на прозорци 

z� Обновување на фасадите со изолации

z� Промена на покривните конструкции со изолации
За поголема ефикасност на предложените мерки се пла-
нираат голем број проекти за енергетска ефикасност 
што ќе се дополнат и со проекти за обновливи извори на 
енергија (соларни системи и други алтернативни изво-
ри).
Тоа ќе се постигне преку стимулирање и обезбедување 
кофинансирање при изградбата на системите за корис-
тење на обновливи извори на енергија, особено мали 
фотоволтаични електрични централи што ќе се поставу-
ваат на покривните конструкции на објектите на малите 
и на средните претпријатија и на домаќинствата, како и 
на сопствени градежни површини. Програмата за енер-

гетска ефикасност и обновливи извори на енергија ќе се 
дополни со претходно наведените мерки, а следствено 
ќе се објави тендер за подготовка на проекти, а рокот на 
реализација е 15 месеци за два пилот-проекта. Динами-
ката на реализацијата на инвестициите во енергетската 
ефикасност ќе почне во согласност со приоритетите и со 
преземање на сите мерки за енергетска ефикасност, а не 
со делумни решенија. Со сериозен пристап и со посвете-
ност целосно ќе се имплементираат сите мерки за енер-
гетска ефикасност.

Целна група: 

Сите граѓани на Општината и стопанствениците

Рок:  Континуирано



ЖИВОТ ВО ЃОРЧЕ ПЕТРОВ! ЗА СИТЕ

ФОРМИРАЊЕ ЈАВНО 
КОМУНАЛНО ПРЕТПРИЈАТИЕ 
ЈКП „ЃОРЧЕ ПЕТРОВ“ 

ЕКОНОМСКИ РАЗВОЈ

Решавање на комуналните проблеми, од моментот на 
пријава на проблем до негово решавање во рок од 48 
часа.
Ќе се испита можноста за формирање јавно комунално 
претпријатие или во посебен сектор/одделение за итни 
комунални проблеми.
Ќе има отворен телефон до 16 часот за собирање ка-
баст отпад од секој дом што ќе го врши Општината.
Јавното комунално претпријатие ќе биде сервис на 
граѓаните и ќе биде достапно за решавање на пробле-
мите на граѓаните. 

Целна група: Сите граѓани

Рок:  Континуирано

Координација на потенцијалните претприемачи, инова-
тори со т.н. „бизнис-ангели“, инвестициски фондови и со 
други потенцијални инвеститори. 
Секоја барака од урбаните и од месните заедници ќе му 
биде дадена на единствен трговски синџир на маркети 
во владение од 10 до 20 години, а потоа објектот ќе ѝ биде 
вратен на Општината. Станува збор за уривање на ба-
раките и на нивно место изградба на големи супермар-
кети и деловно-трговски објекти на максимум три ката. 
Инвеститорот ќе биде должен да отстапи канцеларии и 
сала за состаноци што ќе ги користат граѓаните од мес-
ната заедница. Такви бараки и објекти што се погодни 
за трговски центри има во Волково, Даме Груев и во 
Дексион. Директни преговори со домашни и со стран-
ски синџири на супермаркети. Супермаркетите се од-
лична можност за поставување банкомати. 
Општина Ѓорче Петров има потреба од зголемени до-
машни и странски инвестиции што ќе отворат нови 
работни места и ќе претставуваат двигател на економ-
скиот развој на Општината. Општината нема поголеми 
индустриски капацитети, а голем е бројот на невработе-
ни лица.  
Изградба на инфраструктурно средени мали индус-
триски зони, каде што ќе има гасификација за грин-
филд инвестиции.

Целна група: Бизнис-секторот и сите граѓани
Рок:  Континуирано



РЕНОВИРАЊЕ 
НА ПОКРИВИ 
И НА ФАСАДИ

Реновирање на покриви и на По-
кривите од азбестно-цементни 
плочи на индивидуалните семејни 
куќи, на згради теи на училиштата 
се потенцијални предизвикувачи 
на канцер и го загрозуваат здравје-
то на луѓето. Иако повеќепати беше 
најавувано дека локалната власт ќе 
овозможи и ќе учествува во мену-
вањето на азбестните плочи, сепак, 
досега не е направено тоа. 
Преку изработка на проекти за от-
странување на покривите од аз-
бестно-цементни плочи на сите 
станбени или деловни објекти 
Општината директно ќе субвенцио-
нира 10% од вкупната инвестиција, 
со цел да се изврши замена на по-
кривите. 

Целна група: Граѓаните што живеат 
во индивидуални и во колективни 
станбени единици каде што има 
азбестни покриви 

Рок:  Континуирано

ИЗГРАДБА НА ПАРКИНГ-ПРОСТОРИ

Изградба на паркинг-простор на местото на старата полициска станица.
Обезбедување паркинг и регулирање на метежот кај пазарот, со можност за 
поставување на катна монтажна гаража.
Обезбедување паркинг-простор кај сите критични места, особено околу 
зградите во урбаните заедници Хром и Ѓорче Петров, каде што има соодвет-
ни урбанистички услови.

Целна група: Сите граѓани 
Рок: 2019 година

УРБАНИЗАЦИЈА НА РУРАЛНИТЕ ПОДРАЧЈА 

Ќе се ангажираат сите располож-
ливи капацитети во Општината за 
изработка на рурални урбанис-
тички планови за овие населени 
места. Цел е нивниот економски и 
социјален развој, особено со орга-
низирање на урбанистички целини и 
содржини што ќе имаат урбанистич-
ки модерни решенија.
z� Целосна урбанизација на делот 

од заобиколницата, со созда-
вање нови мали и ефикасни 
технолошко-индустриски зони 
со комплетна инфраструктура 
заради привлекување директни 
странски инвестиции  

z� Општина Ѓорче Петров - атрак-
тивно место за живеење

z� Изработка на урбанистички пла-
нови, целосна студија за елитни 
населби (индивидуални куќи и 
станбени згради)

Можна локација – ВЕЛЕ ПОЛЕ, КУЧ-
КОВО, ПОРАНЕШНАТА КАСАРНА, 
ридот над Ново Село.
Нови детални урбанистички планови 
и донесување на плановите во по-
стапка за Волково, Орман, Кучково, 
Стопански Двор, Кисела Јабука и 
дел од Ново Село.
Целна група: Сите граѓани

Рок:  Континуирано



ЖИВОТ ВО ЃОРЧЕ ПЕТРОВ! ЗА СИТЕ

НАДГРАДБА И 
РЕНОВИРАЊЕ НА 
УЧИЛИШТАТА

ИЗГРАДБА И ОБЕЗБЕДУВАЊЕ ПРОСТОР 
ЗА ПЕНЗИОНЕРСКИ КЛУБОВИ ВО СИТЕ 
ОБЈЕКТИ НА МЕСНИТЕ ЗАЕДНИЦИ

ИЗГРАДБА НА ОТВОРЕН И НА ЗАТВОРЕН БАЗЕН

XX Доградба на училиштето во 
Хром за сите паралелки.
XX Надградба на ОУ „Тихомир 

Милошевски“ и на ОУ „Јоаким 
Крчовски“ 
XX Реновирање на ОУ „Ѓорче Пет-

ров“ 
XX Оградување и реновирање 

на ОУ „Димитар Поп Георгиев 
Беровски“

Учениците од ОУ „Тихомир Мило-
шевски“ и од ОУ „Јоаким Крчовски“  
учат во три смени заради малиот 
просторен капацитет со училници. 
Во училиштето во Хром има огра-
ничување на одделенијата.

Целна група: Учениците и 
наставниците во посочените 
училишта и родителите.

Рок:  Континуирано

Почетна идеја е во првата фаза да се 
почне со изградба или со најмување 
на деловен простор во централниот 
дел на Општината, каде што ќе се ор-
ганизира современ пензионерски 
клуб. Во втората фаза, под покрови-
телство на Општината, ќе се отворат 
повеќе пензионерски клубови во 
повеќе населени места на терито-
ријата на Општината, со можност да 

се искористи просторот во месните 
заедници.
Со овој проект ќе се помогне во ани-
мацијата и во интеракцијата на во-
зрасните лица и на пензионерите.

Целна група: Корисници на пензии 
и возрасни лица

Рок:  Континуиран

Незамисливо е во 21 век нашата Општина да нема отворен и затворен ба-
зен. Во минатото одевме на езерото Треска, на „Састав“ и на базенот во Сарај 
за рекреативни и спортски активности, но сега овие места се замрени, за-
пуштени, загадени и оставени на милост и немилост на природата.
Ќе се испита можноста за обезбедување соодветна локација и овој капита-
лен проект да се реализира во соработка со Владата.
Незамисливо е населба со над 40.000 жители да нема место за рекреација 
на граѓаните и за тренинзи на спортистите од пливачките спортови, а исто-
времено Ѓорче да има олимпиец во пливање и други талентирани пливачи 
и ватерполисти, кои своето знаење и својот тренажен процес не можат да 
го реализираат во нашата Општина. Ќе иницираме изградба на отворен и на 
затворен базен, во согласност со постојната урбанистичка документација.

Целна група: Сите граѓани на Општината и на соседните населени места

Рок:  Континуирано



ПОМОШ И ПОДДРШКА НА СПОРТОТ ВО ОПШТИНАТА

Спортските друштва и поединци од Ѓорче Петров беа 
гордост во изминатите години, но не само на Општината 
туку и на Скопје и на Македонија. Сега во Општината не 
постои системски организиран спорт, сведен е на сти-
хијно и неорганизирано работење. Досегашната локал-
на власт не направи никакви системски вложувања во 
спортот. Обновување на спортското друштво „Ѓорче Пет-
ров“ Ќе се водат разговори со спортските работници и со 
нивно одобрение спортското друштво ќе биде составено 
од претставници на постојните спортски клубови на те-
риторијата на нашата Општина, како и од други што ќе ги 
обновиме во текот на нашиот мандат.  
z� Фудбалскиот клуб „Македонија Ѓорче Петров“ (кон-

стантно член на Првата македонска фудбалска лига) 

z� Континуирано помагање на Фудбалскиот клуб во 
Волково 

z� Формирање клуб за мал фудбал - „Футсал“

z� Женски ракометен клуб „Ѓорче Петров“ и машки 
ракометен клуб „Ѓорче Петров“ (постојано членки на 
машката Суперлига во ракомет) 

z� Машки кошаркарски клуб „Ѓорче Петров“ (во кој ќе 
влезат сите школи во моментов) и женски кошаркар-
ски клуб „Ѓорче Петров“ 

z� Машки и женски пинг-понг клуб „Ѓорче Петров“ 

z� Обновување на гимнастичарскиот клуб „Партизан 
Ѓорче Петров“ 

z� Реорганизирање на кајак-кану клубот „Ласта“-Ѓорче 
Петров со уредување на просторот 

z� Обединување на боксерските, кик-бокс и фул-кон-
такт клубовите во Ѓорче Петров и нивно помагање

z� Директна помош на карате клубовите и на другите 
клубови што се занимаваат со боречки вештини, со 
можност за обединување на сите карате школи во 
единствен карате клуб „Ѓорче Петров“ 

z� Формирање спортско друштво за лица со посебни 
потреби

z� Директно и континуирано спонзорирање на тради-
ционалните турнири во мал фудбал - „8 септември“ 
во нас. Даме Груев (негово враќање во населбата), 
„Ивица Златевски-Цуци“ во нас. К. Јабука и „Дарко 
Брњачевски“ во нас. Волково. Победниците на сите 
три турнири ќе имаат можност да направат една 
екипа и таа да игра натпревар со првакот во мал фуд-
бал-футсал на Македонија, на територија на Општи-
ната, во сала или на отворено.

z� Рекреативна велосипедска патека со можност за 
траса за ридско-планински велосипедизам во ата-
рот на с. Кучково.

z� Организирање/враќање на мотокрос-патеката во с. 
ОРМАН.

Целна група: Спортисти и спортски клубови

Рок:  Континуирано



ЖИВОТ ВО ЃОРЧЕ ПЕТРОВ! ЗА СИТЕ

ИСТУРЕНА КАНЦЕЛАРИЈА 
НА ОПШТИНАТА

ФОРМИРАЊЕ СОВЕТ ЗА 
СПОРТ ВО ОПШТИНАТА

На територијата на Општина Ѓорче Петров постојат на-
селени места што се оддалечени од општинската згра-
да и од општинската администрација, при што нашите 
сограѓани немаат соодветен пристап до службите на 
Општината за завршување на секојдневните комунални 
и административни потреби. Покрај легализацијата, која 
ќе ни биде врвен приоритет, планираме во Волково да 
отвориме истурена канцеларија на Општината каде што 
граѓаните од населените места Стопански Двор, Кисела 
Јабука, Ново Село, Волково, Пржина, Никиштани и Куч-
ково ќе можат на едно место да ги поднесуваат своите 
барања за сите сфери што се од надлежност на Општи-
ната. 
Примените барања, предлози и идеи ќе бидат админист-
рирани од Општината и ќе им бидат вратени на граѓани-
те преку истурената канцеларија на Општината заради 
непосредно учество во локалната самоуправа.

Целна група: Сите граѓани.

Рок:  2017 - 2018 година

Овој Совет системски ќе прави анализи за унапреду-
вање на масовниот и на индивидуалниот спорт во наша-
та Општина со предлагање мерки, програми и акциони 
планови. Особено ќе има значајна улога во предлагање-
то и во усвојувањето на реален и развоен буџет за спор-
тот.
Во овој правец Општината и Советот ќе изготват пра-
вилник со стандарди и нормативи за финансирање на 
спортските клубови и поединци.
Членови на овој Совет ќе бидат наши истакнати спор-
тисти, спортски работници, професори и наставници по 
физичко воспитание, претставници на спортските клу-
бови и други поединци што се вклучени во спортскиот 
живот.
Ќе се предлагаат мерки и програми со кои ќе се подо-
брат условите за развивање на спортот, за отворање 
нови спортски друштва и за откривање млади и тален-
тирани спортисти што ќе бидат наша гордост.

Целна група: Млади и спортисти

Рок:  2017 - 2018 година



БЕЗБЕДНИ 
СООБРАЌАЈНИЦИ 
И УЛИЦИ

Покрај главната улица во Ѓорче 
Петров, која претставува најцрна 
сообраќајница во градот, во цела 
Општина има голем број магистрал-
ни и собирни улици по кои се вози 
брзо, не се почитуваат сообраќај-
ните правила и тие се опасност за 
сите пешаци, особено за нашите 
деца и ученици.
Безбедна ул. „Ѓорче Петров“ и без-
бедни сообраќајници и улици
Во соработка со МВР и со Град 
Скопје ќе се преземе итна и неод-
ложна акција за обезбедување на 
вертикална и на хоризонтална сиг-
нализација и на другите улици што 
се критични во поглед на безбед-
носта на сообраќајот и движење-
то на пешаците. Ќе се обезбедат 
сигурни улици каде што граѓаните 
и децата ќе може безбедно да се 
движат без да стравуваат за својата 
безбедност.

Целна група: Сите граѓани

Рок:  2017 - 2019 година

ИЗГРАДБА И ОБЕЗБЕДУВАЊЕ ПРОСТОР 
ЗА ПЕНЗИОНЕРСКИ КЛУБОВИ ВО СИТЕ 
ОБЈЕКТИ НА МЕСНИТЕ ЗАЕДНИЦИ

Легализацијата на објектите се претвори во макотрпен процес, со шалтер-
ска битка низ институциите и огромна нервоза со Катастарот. Досегашниот 
градоначалник и администрацијата целосно го заборавија овој процес што 
е од основно значење за секое семејство што сака да го реализира свое-
то право на сопственост. Поразителен е фактот дека од 12.000 поднесени 
барања за легализација во изминатиот период се решени само 60% од нив, 
дополнително постои хаос во документацијата за обезбедување сопстве-
ност на дворните места што се на посебен имотен лист, за разлика од куќите 
и од зградите, а тоа претставува неодговорно и катастрофално однесување 
на општинските власти. 
Дополнително ќе пристапиме кон реализација и на проектите:
z� Целосна урбанизација на делот од заобиколницата со формирање на 

нови мали и ефикасни технолошко-индустриски зони со комплетна ин-
фраструктура заради привлекување директни странски инвестиции  

z� Општина Ѓорче Петров - атрактивно место за живеење

z� Изработка на урбанистички планови, целосна студија за елитни населби 
(индивидуални куќи и станбени згради) 

Општината ќе ги сервисира постапките за легализација на сите нивоа. 
Со цел да се реши проблемот со легализацијата, се планира следново: 
Општината веднаш ќе формира тим од правници што ќе го забрзаат 
процесот на легализација на објектите, преку совети и администрирање 
на постапките за добивање документација за сопственост и добивање на 
неопходните документи за легализација. Изготвен е проект со Здружението 
на млади правници на РМ.

Целна група: Сите граѓани                      Рок:  Континуиран



ЖИВОТ ВО ЃОРЧЕ ПЕТРОВ! ЗА СИТЕ

ПАРКОВИ И ЗЕЛЕНИЛОПОПРАВКА НА ТРОТОАРИТЕ И 
ИЗГРАДБА И РЕКОНСТРУКЦИЈА 
НА ПАТЕКИТЕ z� Постојана грижа за зеленилото и подигнување на 

нови паркови површини.  

z� Реновирање на централниот парк во Ѓорче Петров 
со соодветни содржини од хортикултурен аспект, со 
акцент на зеленилото. 

z� Нови зелени површини и минипаркови што ќе се 
наводнуваат од сопствени бунари со техничка вода. 
Нови паркови во Дексион (место Јурија и до „Жито 
маркет“, со испитување на можности за планска 
документација) и во други населени места. 

z� Постојно реновирање на сите паркови во состав на 
зградите со соодветни организирани содржини. 

Ветуваме дека секој поединечен проект што се планира 
на територијата на Општината ќе започне со постапка за 
оцена на влијанието врз животната средина и Општина-
та ќе биде директно вклучена во давањето мислење за 
студијата за оцена на влијанието врз животната средина 
што ќе треба да се изработи ако проектот има директно 
или индиректно и кумулативно влијание врз животната 
средина.
Граѓаните ќе добијат нови паркови и зелени површини, 
како и детски игралишта со најразлични содржини каде 
што ќе може да уживаат, да се одмораат и да се дружат 
секојдневно.

Целна група: Сите граѓани

Рок:  Континуирано

Во Волково е загрозена безбедноста на пешаците и на 
учениците при движење по десниот раб од коловозот кај 
ОУ „Јоаким Крчовски“. Тие секојдневно се соочуваат со 
опасност.
Како соодветно решение предлагаме изградба на тро-
тоари по десниот раб од коловозот за безбедно дви-
жење на пешаците и на учениците од Волково и од Ор-
ман до училиштето, а на патеката до училиштето ќе има 
осветлување.
Пешачка патека до двата одводни канала во Стопански 
Двор и во Кисела Јабука заради уредување на прос-
торот, безбедно движење на учениците и нова уредена 
пешачка зона со организирани содржини (предлог на 
жителите на овие населби).
Реконструкција и изградба на нови тротоари и санација 
на постојните во цела Општина. 
Повеќето тротоари во Општината се оштетени и дотра-
ени првенствено заради слабиот квалитет при нивната 
изградба. 
Граѓаните ќе добијат нови тротоари и патеки што ќе би-
дат безбедни и по кои ќе може да се движат непречено.

Целна група: Сите граѓани

Рок:  Континуирано



ОПШТИНА ЃОРЧЕ ПЕТРОВ - ЛИДЕР 
ВО ИНКЛУЗИВНОТО ОПШТЕСТВО

ЃОРЧЕ ПЕТРОВ, ОПШТИНА НА 
СОЦИЈАЛНА СИГУРНОСТ

Имајќи предвид дека една од најранливите категории се 
лицата со посебни потреби, Општина Ѓорче Петров ќе 
изготви локална стратегија за подобрување на услови-
те и на пристапноста за децата и за лицата со посебни 
потреби. Во рамките на мерките за инклузивна општина 
ќе предвидиме: 
z� Изградба на пристапни рампи и адаптирани тоалети 

во сите општински институции, градинки и училишта.

z� Обезбедување просторија за престој и за одмор за 
деца со посебни потреби во рамките на образовните 
институции (училиштата и градинките).

z� Годишен надоместок за амортизација на возилото 
на родителите што го користат за превоз на децата 
со физички хендикеп до училиштата преку јасно 
дефинирани квоти.

z� Воведување критериум - адаптиран превоз за деца-
та со посебни потреби при изборот на превозници 
до училиштата.

z� Поддршка на невладините организации за импле-
ментација на проектите за инклузија во рамките на 
Општината.

z� Изградба на инклузивно детско игралиште и спорт-
ски содржини, достапни и пристапни за децата со 
хендикеп. 

Целна група: Најранливите категории на граѓани 
Рок:  Континуирано

За невработени мајки 12.000 еднократна помош и бе-
бе-пакет за секое новороденче. 
z� Воведување еднократна парична помош од 3.000 

денари за семејствата во кои нема вработен за но-
вогодишните празници. 

z� Донација од 12.000 денари еднократна помош за 
секоја новоформирана невработена брачна двојка.  

z� Стимулации за работодавците што вработуваат лица 
со посебни потреби и изградба на пристапни рампи 
за неподвижни лица во сите јавни институции. 

z� Финансиска и друга помош за започнување соп-
ствен бизнис, специјално наменета за претставни-
ците на заедницата на Ромите.

Регистрирање на фондација „Ѓорче Петров“ 
Цел на фондацијата ќе биде континуирана помош на со-
цијално загрозените и на ранливите групи во Општина 
Ѓорче Петров под покровителство на Општината и на 
бизнис-заедницата на нејзината територија.
Цел е да им се помага на сите граѓани и Ѓорче да стане 
социјална Општина што ќе биде секогаш подготвена да 
му излезе во пресрет на секој граѓанин кога има потре-
ба од помош.

Целна група: Ранливите и социјално загрозените 
категории граѓани

Рок:  Континуирано



ЖИВОТ ВО ЃОРЧЕ ПЕТРОВ! ЗА СИТЕ

ОТВОРАЊЕ ДВА ЦЕНТРА ЗА 
РАН ДЕТСКИ РАЗВОЈ

ПОДДРШКА НА САМОХРАНИ РОДИТЕЛИ

Во соработка со меѓународни и со невладини ор-
ганизации Општината ќе поддржи два проекта 
за отворање два центра за ран детски развој. Со 
транспарентен конкурс, педагози од Општината, со 
разработен бизнис-план ќе може да аплицираат за 
20% грантово финансирање, како и најмување на 
општински простор по поволни услови за отворање 
два центра за ран детски развој.
Ваквите центри ќе овозможат згрижување на 50 
деца од предучилишна возраст со бенефицира-
на цена за жителите на Општината. Оваа мерка ќе 
овозможи и отворање на нови работни места.

Целна група: Родители и деца

Рок:  2017 - 2020 година

Имајќи предвид дека самохраните родители припаѓаат во гру-
пата на ранливи категории (што се соочуваат со сиромаштија 
поради тоа што немаат сопствено живеалиште, во соработка 
со институциите на државата и со меѓународните организа-
ции, Општината ќе развие и ќе поддржи програма за сместу-
вање и помош на еднородителски семејства во рамките на но-
восоздадени станбени единици. 
Со адаптација и со реновирање на веќе постојните капацитети 
за сместување, со помош на стручната служба, самохраните 
родители ќе може да добијат обуки за квалификација за да би-
дат поконкурентни на пазарот на трудот. 
Преку соработка со бизнис-заедницата и со ментори во текот 
на таа година ќе им помогнеме на родителите да најдат соод-
ветна работа што ќе им овозможи понатаму да се стекнат со 
сопствена независност. 
Во исто време ќе бидат изработени правилници за градин-
ките, преку кои самохраните родители ќе имаат предност во 
запишувањето на своите деца во градинките на територијата 
на Општината. Со оваа и со другите мерки предвидени за под-
дршка на ранливите категории Општината ќе стане лидер во 
креирањето на политики за поддршка на најзагрозените кате-
гории.

Целна група: Самохраните родители и нивните семејства

Рок:  Континуирано



ГИМНАСТИКА ЗА ДЕЦА НА 
ПРЕДУЧИЛИШНА И НА МЛАДА 
ШКОЛСКА ВОЗРАСТ

ДОСТАПНОСТ И ТРАНСФОРМАЦИЈА 
НА ПРОСТОРИИТЕ 
ВО МЕСНИТЕ ЗАЕДНИЦИ

Правилниот раст и развој на децата зависи од повеќе 
фактори, меѓу која е и физичката активност што мора 
правилно да биде одредена и водена од стручни лица. 
Поради тие причини предвидува примена на гимнасти-
ка. Со користење на поголем број справи и реквизити за 
гимнастика децата ќе играат и тоа позитивно ќе влијае 
врз нивното здравје и развој и врз стекнувањето работ-
на навика, а бидејќи ќе бидат со други деца ќе им се раз-
вива и  колективен дух. 
Движењата и положбите на справите овозможуваат 
кај тој што ги изведува вежбите да се создаде огромно 
моторичко знаење, а со таков фонд децата имаат добри 
предиспозиции да се занимаваат со кој било друг спорт. 
Освен што ги развива снагата, флексибилноста, коорди-
нацијата и друго, гимнастиката позитивни влијае и врз 
развојот на цртите на личноста што ѝ дава посебно обра-
зовно-воспитно значење.

Целна група: Родители и деца

Рок:  2017 - 2020 година

Новата администрација на Општината, со детална про-
цена на општинскиот простор, ќе ги стави општински-
те простори на увид на граѓаните и ќе овозможи нивна 
трансформација во содржини од интерес на граѓаните. 
Преку отворените општински форуми граѓаните ќе мо-
жат да предложат какви содржини сметаат дека ѝ недос-
тигаат на Општината и во рамките на просторот ќе бидат 
поддржани проекти за рехабилитација на општинскиот 
простор. 
Проекти што ќе се поддржат:
z� Дневни центри за згрижување на деца со посебни 

потреби

z� Центри за ран детски развој

z� Пензионерски клубови

z� Спортски клубови

z� Младински културно социјални центри

z� Центри за обука

z� Социјални претприемаштва

z� Бизнис-хаб центри

Целна група: Сите граѓани

Рок:  2017 - 2020 година



ЖИВОТ ВО ЃОРЧЕ ПЕТРОВ! ЗА СИТЕ

ТЕАТАР (КАБАРЕ) И МОЖНОСТ ЗА КИНО ВО ОПШТИНАТА И ОТВОРАЊЕ НА 
ДОМОТ НА КУЛТУРАТА ЗА СИТЕ ГРАЃАНИ

Формирање на театарско кабаре во Домот на културата 
во Општината Театарот (кабаре) ќе го водат познати теа-
тарски актери, со кои веќе е остварен контакт и тие изра-
зија подготвеност и желба за негово основање. 
Развој на театарската уметност и паралелно формирање 
на секции во основните училишта што ќе ги реализираат 
своите активности во соработка со театарот. 
Набавка на опрема за филмски проекции и оспособу-
вање на Домот на културата во киносала. Проекција на 
филмови од сите општествени сфери што првенствено 
ќе ги користат учениците во училиштата што ќе бидат дел
од образовниот процес. 

Културниот дом во Ѓорче Петров ќе им се издава без 
надоместок на алтернативните театри што ќе ги играат 
претставите. 
Без надоместок ќе се отстапува културниот дом за кон-
церти на т.н. андерграунд бендови и алтернативни музич-
ки правци, рап и хип-хоп групи. 
Без надоместок ќе се издава за други културни манифе-
стации, како изложби на слики, ракотворби, концерти на 
аматерски играорни друштва и слично.

Целна група: Сите граѓани

Рок:  2017 - 2020 година



НОВ ЛИК НА КУЛТУРНОТО ЛЕТО ВО ЃОРЧЕ ПЕТРОВ

z� Традиционално, првиот викенд во 
јули, рап и хип-хоп фестивал на 
отворено во паркот. 

z� Традиционално, вториот викенд 
во јули, алтернативни поп-рок 
бендови во паркот. 

z� Традиционално, третиот викенд 
во јули, сабота кон недела, голема 
забава на отворено во паркот. 

z� Традиционално, последниот ви-
кенд во јули, настап на колаж од 
народни песни и изведувачи на 
народна музика во паркот. 

z� Реконструкција на старото учи-
лиште во с. Кучково и адаптирање 
во културно-едукативен центар 
за летна настава по природа на 
учениците од Општината и од 
Град Скопје, паралелно со развој 
на селски туризам во с. Кучково. 

z� Организација на настани од нат-
преварувачки карактер.

z� Организирање креативни рабо-
тилници за изработка на творби 
со техника оригами, изработка 
на фигури од глинамол, фондан, 
пластелин, тесто, цртање, сли-

кање и др.

z� Организирање забави со „Злат-
но славејче“, „Поточиња“, „Супер 
ѕвезда“ и други детски фестива-
ли. 

z� Натпревар за изработка на 
макети и други дисциплини од 
областа техника и сообраќај, како 
и отворање простор во кој децата 
би работеле на своите афинитети 
поврзани со техниката, механи-
ката и архитектурата. 

z� Детски фестивал поддржан од 
Општината што ќе се подготви 
со помош од наставниците и уче-
ниците, родителите и стручните 
лица од Општината. 

z� Играорни групи 

z� Организирање ликовни изложби, 
како дел од Културно лето.

z� Организирање хуманитарни ак-
ции за деца со здравствени, фи-
нансиски и други проблеми под 
мото „ОД ДЕЦАТА ЗА ДЕЦАТА“. 

Целна група: Сите граѓани

Рок:  2017 - 2019 година

МУЗЕЈ НА УМЕТНОСТА 
ЗА ЦРТЕЖ И ИНКУБАТОР 
ЗА КРЕАТИВНИ 
ИНДУСТРИИ

Веќе постои заинтересираност да 
се изгради музеј на уметноста за 
цртеж со инкубатор за креативни 
индустрии од инвеститор во сора-
ботка со Општината.
Во него ќе бидат депонирани по-
веќе од 13.000 уметнички дела.
Во рамките на овој проект ќе функ-
ционира и програмата за престој на 
уметници - меѓународна манифе-
стација 6. Биенале на наградени ав-
тори како реномирана меѓународна 
манифестација на која ќе доаѓаат 
релевантни уметници од цел свет.

Целна група: Сите граѓани

Рок:  Континуирано



ЖИВОТ ВО ЃОРЧЕ ПЕТРОВ! ЗА СИТЕ

МЕСНИ ПРОЕКТИ
УРБАНА ЗАЕДНИЦИ
 ХРОМ

1. Соработка со Општина Карпош 
и со надлежните државни 
институции за да се спречи 
загадувањето покрај реката 
Вардар.

2. Зголемување на капацитетот 
на трафостаниците за поголем 
напон на електричната енергија. 

3. Уредување на кејот со забавни 
содржини во соработка со Град 
Скопје.

4. Зголемување на притисокот на 
водата. 

5. Контролирана урбанизација на 
Хром.

6. Ревизија на урбанизацијата 
во делот на Хром што не е 
урбанизиран.

7. Одржување хигиена на улиците.

8. Уредување на просторот кај 
кошот на насипот. 

9. Уредување на кејот на реката 
Вардар во соработка со Град Скопје. 

10. Санација на детското игралиште 
и изградба на нови.

11. Регулација на атмосферската и 
на фекалната канализација.

12. Асфалтирање и санација на 
улиците.

13. Доградба на новото училиште за 
сите паралелки.

14. Уредување на кружниот тек 
(Крукче).

15. Санација на игралиштето во 
средното училиште „Кочо Рацин“.

16. Уредување на просторот 
и изградба на паркинг кај 
Бетонските згради во согласност 
со деталниот урбанистички план 
за Хром.

УРБАНА ЗАЕДНИЦА 
ЃОРЧЕ ПЕТРОВ

1. Изработка на ограда на ОУ 
„Димитар Поп Георгиев 
Беровски“ заради зголемување 
на безбедноста на учениците. 
Реконструкција на тениското 
игралиште и менување на 
азбесниот покрив на училиштето.

2. Санација и промена на асфалт на 
сите улици.

3. Обновување на тротоарите 
на главните улици.

4. Уредување на паркот во 
средното училиште „Кочо Рацин“.

5. Уредување на улицата 
„Радушка“.

6. Подобрување на 
осветлувањето.

7. Поставување канти за 
отпадоци.

8. Изградба на паркинг на местото 
на старата полициска станица.

9. Обновување и уредување 
на зелените површни околу 
зградите со организирани 
содржини за населението.

10. Справување со кучињата-
скитници.

11. Ќе се испита можноста за 
изградба на објект за нова месна 
заедница.

12. Уредување на просторот меѓу 
спортското игралиште „Лавови“ 
кон Хром.



УРБАНА ЗАЕДНИЦА
 МИРЧЕ АЦЕВ

1. Ќе се испита можноста за 
изградба на голем трговски 
центар со културни и забавни 
содржини на просторот на 
Воената бавча. 

2. Уредување на влез-излез на 
гробиштата во Ѓорче Петров 
заради непречено движење на 
возилата.

3. Уредување на кејот на 
Вардар во соработка со Град 
Скопје.

4. Безбедност на сообраќајот 
на ул. „4 јули“ по целата должина, 
особено со акцент кај училиштето 
и поставување сигнализација 
или легнати полицајци.

5. Продолжување на ул. „4 јули“ од 
раскрсницата со ул. „Арсениј 
Јовков“ до Дексион во соработка 
со Град Скопје.

6. Реконструкција на ул. „Мис 
Стон“.

7. Асфалтирање и санација на 
улиците. 

УРБАНА ЗАЕДНИЦА
 ДЕКСИОН

1. Изградба на нова модерна 
амбуланта во соработка со 
Владата.

2. Изградба на детски игралишта. 

3. Реконструкција на објектот 
на месната заедница. 

4. Зголемување на напонот на 
електричната енергија.

5. Уредување на кејот на 
Вардар.

6. Подобрување на притисокот на 
водата. 

7. Канализација и 
асфалтирање преку пругата.

8. Донесување на детални 
урбанистички планови 
и уредување со планска 
документација на т.н. Полициски 
бараки, со претходно испитување 
на сите урбани и плански 
можности. 

9. Пешачки премин на ул. 
„Ѓорче Петров“ меѓу двата канала.

10. Ќе се испита можноста за кружен 
тек или за сигнализација на 
раскрсницата на ул. „4 јули“ и ул. 

„Кузман Шапкарев“.

11. Безбедност на сообраќајот пред 
училиштето.

УРБАНА ЗАЕДНИЦА
 ДАМЕ ГРУЕВ 

1. Уредување на кејот на реката 
Лепенец со шеталиште и со 
спортски терени и определување 
на локација за парк во соработка 
со Град Скопје.  

2. Испитување на економската 
оправданост за отворање 
минипазар. 

3. Средување на уличното 
осветлување и негово редовно 
одржување. 

4. Обезбедување на уште 
еден секундарен земјен премин 
кај пругата, со можност покрај 
железничката станица.  

5. Активно вклучување 
на Општината за помош при 
легализација. 

6. Враќање на 
традиционалниот турнир во 
мал фудбал „8 Септември“ во 
населбата со културно-забавна 
програма.  

7. Справување со кучињата-
скитници и со коњите.

8. Уредување на зеленилото и 
на парковите околу зградите со 
нови забавни содржини.

9. Нов турнир во баскет „ГЕГЕ 
стритбол“.

МЕСНА ЗАЕДНИЦИ
 ВОЛКОВО (ПРЖИНА)

1. Донесување урбанистички 
планови (некои се во процедура 
веќе неколку години) или 
нивно ревидирање, со цел да се 
овозможи колку што е можно 
повеќе градежно земјиште да се 
урбанизира и да се стимулира 
градба на објекти, продавање на 
земјиште (данок во Општината), 
градба на објекти (комуналии за 
Општината), повеќе изградени 
објекти (повеќе данок на имот) 
- повеќе жители (повеќе данок 
од персоналниот данок). Тоа се 
однесува и на Кисела Јабука, 
Ново Село и на Стопански Двор.

2. Завршување на фекалната 
канализација, приклучување 
на сите куќи; за оние што не 
платиле ќе се направи договор 
за одложено плаќање со траен 

налог и конечно решавање на 
овој проблем.

3. Изградба на градинка или 
адаптација на објектот на поштата 
во детска градинка во Волково.

4. Кружен тек сретсело во 
соработка со Град Скопје.

5. Изградба на помали 
спортски и детски игралишта во 
сите маала.

6. Проширување, надградба на уште 
еден кат на културниот дом и 
добивање  простор за отворање 
канцеларии на месната заедница 
и на Општината за поефективни 
услуги. 

7. Регулирање на реката Лепенец 
во делот на зелениот појас од 
клучката на заобиколницата до 
последната станица на автобусот 
„22“, со можност за каскади, во 
соработка со Град Скопје.

8. Преименување на поголемите 
улици со имиња на загинатите 
бранители.

9. Ќе се разгледа можноста за 
пробив на улица покрај пругата 
во Кисела Јабука и поврзување 
со Волково.

 МЕСНИ ЗАЕДНИЦИ   
КИСЕЛА ЈАБУКА, 
СТОПАНСКИ ДВОР И 
НОВО СЕЛО

1. Доградба на ОУ „Тихомир 
Милошевски“ и користење 
на салата за потребите на 
училиштето.

2. Реконструкција на сите 
раскопани улици и асфалтирање 
на неасфалтираните улици.  

3. Помош при легализацијата 
на дивоградбите.

4. Изградба на детско и на 
спортско игралиште. 

5. Отстранување на дивите депонии 
и на грмушките покрај патиштата.  

6. Донесување урбанистички 
план за деловите за кои 
нема, со маркички за градба 
и легализација на постојните 
објекти.

7. Реконструкција на патот до 
црквата со осветлување.  

8. Реконструкција на тротоарите 
и изградба на нови на веќе 
постојните улици. 

9. Изградба на објект за потребите 
на МЗ во Кисела Јабука. 



10. Спортската сала ќе биде 
достапна за сите граѓани со 
однапред утврден распоред.  

11. Зголемување на притисокот 
на водата, особено во летниот 
период. 

12. Изградба на инфраструктура 
до индустриската зона за 
поголеми инвестиции и отворање 
нови работни места. 

13. Подобрување на 
напојувањето со електрична 
енергија со изградба на 
трансформатор на нова локација 
што ќе ги задоволи потребите на 
зголемениот број домаќинства.

14. Чистење на каналот и 
негово повторно оспособување 
за протекување на водата и 
негово покривање. 

15. Ревизија на канализационата 
мрежа во Стопански Двор и во 
Кисела Јабука. 

16. Ново детско игралиште на 
местото на постојното во Ново 
Село кај месната заедница.

17. Пешачка патека од Кисела 
Јабука до реката Лепенец.

18. Во соработка со Град Скопје 

да се изведе, според ДУП, од 
воениот отпад директно да се 
излегува на ул. „Волковска“ кај 
железничкиот премин.

МЕСНА ЗАЕДНИЦА
 КУЧКОВО

1. ЕТНО село, можност за 
реновирање на старите куќи со 
туристичка намена и ноќевање, 
проект „ВИКЕНД ВО КУЧКОВО“. 

2. Создавање услови за развој на 
селски туризам, рекреација и 
спорт.

3. Итно реновирање на 
старото училиште и негова 
пренамена во место за настава 
во природа со соодветни 
содржини и поставување 
Музеј за историјата на Кучково 
и кучковските галабии низ 
историјата во негов состав.

4. Проширување на патот од  
Волково до Кучково.

5. Уредена пешачка патека 
до водопадот или до соодветно 
локално атрактивно место за да 
се постигне поголема посетеност 
од скопјани.

6.  Стимулирање на 
изградба на старечки домови 
со обезбедување планска 
документација.

7. Уредување на локацијата 
околу „Крстот“ во излетничко 
место преку поставување дрвени 
клупи и маси, поставување 
поголеми скари, канти за 
отпадоци, противпожарни 
апарати. Сето тоа со цел да се 
овозможи квалитетна и безбедна 
рекреација и уживање на 
посетителите.

8. Трасирање на ридско-
планинска велосипедска 
моунтинбајк патека.

9. Уметничка колонија и 
организирани содржини за 
учениците од цело Скопје за 
настава во природа. 

10. Пошумување на голините и 
можност за уредена локална 
депонија.   

МЕСНА ЗАЕДНИЦА
 ОРМАН

1. Уредување на делот кај сретсело. 

2. Изградба на пешачка патека од 
Орман до ОУ „Јоаким Крчовски“ 
со осветлување.

3. Канализациона мрежа 
и поврзување со мрежата во 
Волково.

4. Реконструкција на патот од 
Орман до клучката Орман. 

5. Продолжување на автобуската 
линија „22“, во соработка со Град 
Скопје и со ЈСП, која почнува од 
Клиничкиот центар, до Орман и 
да кружи до клучката Орман од 
Волково.

6. Индустриска зона за лесна 
индустрија во делот покрај реката 
Лепенец.

7. Реконструкција на 
културниот дом.

8. Поставување клупи, чешми, 
озеленување и пошумување 
на голините во согласност со 
изработен план за пошумување и 
озеленување на  Општината.  

9. Помош на земјоделците 

за искористување на 
претпристапните фондови 
од ЕУ и други меѓународни 
организации. 

10. На критичните 
неасфалтирани сокаци и мали 
улички да се наредат бекатон-
плочки. 

11. Ќе се испита можноста за 
изградба на насип на реката 
Лепенец кај каналот заради 
наводнување на земјоделските 
површини, во соработка со Град 
Скопје.

МЕСНА ЗАЕДНИЦА
 НИКИШТАНИ 

1. Завршување на водоводот за да 
се обезбеди вода за пиење до 
секоја куќа, со крак во долниот 
дел на селото. 

2. Редовна автобуска линија во 
соработка со ЈСП.  

3. Поголема безбедност 
во соработка со Полициската 
станица во Ѓорче Петров. 

4. Проект за фекална 
канализација и поврзување 
со канализационата мрежа 

во Орман со можност за 
препумпна станица соодветна на 
капацитетот на канализацијата. 

5. Изградба на трафостаница 
за зголемување на напонот на 
електричната енергија. 

6. Изградба на објект за 
месната заедница со простор за 
младите.

